
Radhaparihara Stotram

రాధాపరీహారస్తోత్రమ్

కృష్ణవక్షసి యా రాధా సర్వసౌభాగ్యసంయుతా ।
రాసే రాసేశ్వరీరూపా వృన్దా వృన్దావనే  వనే ॥ ౪౭॥
కృష్ణప్రియా   చ గోలోకే తులసీకాననే తుయా ।
చమ్పావతీ కృష్ణసఙ్గే  క్రీడా  చమ్పకకాననే ॥ ౪౮॥
చన్ద్రావలీ  చన్ద్రవనే  శతశ‍ృఙ్గే సతీతి చ ।
విరజా దర్పహన్త్రీ చ విరజాతటకాననే ॥ ౪౯॥
పద్మావతీ పద్మవనే కృష్ణా కృష్ణసరోవరే  ।
భద్రా కుఞ్జకుటీరే  చ కామ్యా వై కమ్యకే వనే ॥ ౫౦॥
వైకుణ్ఠే  చ మహాలక్ష్మీర్వాణీ నారాయణోరసి ।
క్షీరోదే సిన్ధుకన్యా  చ మర్త్యే లక్ష్మీర్హరిప్రియా   ॥ ౫౧॥
సర్వస్వర్గే స్వర్గలక్ష్మీర్దేవదుఃఖవినాశినీ   ।
సనాతనీ విష్ణుమాయా  దుర్గా శఙ్కరవక్షసి ॥ ౫౨॥
సావిత్రీ వేదమాతా చ కలయా బ్రహ్మవక్షసి  ।
కలయా ధర్మపత్నీ త్వం నరనారాయణప్రభోః  ॥ ౫౩॥
కలయా తులసీ త్వం చ గఙ్గా భువనపావనీ ।
లోమకూపోద్భవా గోప్యః కలాంశా రోహిణీ రతిః ॥ ౫౪॥
కలా కలాంశరూపా చ శతరూపా శచీ దితిః ।
అదితిర్దేవమాతా  చ త్వత్కలాంశా హరిప్రియా  ॥ ౫౫॥
దేవ్యశ్చ మునిపత్న్యశ్చ త్వత్కలాకలయా శుభే ।
కృష్ణభక్తిం   కృష్ణదాస్యం  దేహి మే కృష్ణపూజితే  ॥ ౫౬॥
ఏవం కృత్వా పరీహారం స్తుత్వా చ కవచం పఠేత్ ।
పురా కృతం స్తోత్రమేతద్భక్తిదాస్యప్రదం    శుభమ్ ॥ ౫౭॥
ఏవం నిత్యం పూజయేద్యో విష్ణుతుల్యః  స భారతే ।

జీవన్ముక్తశ్చ పూతశ్చ గోలోకంయాతి నిశ్చితమ్ ॥ ౫౮॥
కార్త్తికీపూర్ణిమాయాం  చ రాధాం యః పూజయేచ్ఛివే ।
ఏవం క్రమేణ  ప్రత్యబ్దం   రాజసూయఫలం లభేత్ ॥ ౫౯॥
ఇతి శ్రీబ్రహ్మవైవర్త్తే     మహాపురాణే ద్వితీయే ప్రకృతిఖణ్డే
పఞ్చపఞ్చాశత్తమాధ్యాయాన్తర్గతం  రాధాపరీహారస్తోత్రం
సమాప్తమ్ ।
బ్రహ్మవైవర్తపురాణ    । ప్రకృతిఖణ్డ  । అధ్యాయ ౫౫/౪౭-౫౯॥

